
				ഈ താളിൽ തെറ്റുതിരുത്തൽ വായന ഉണ്ടായിട്ടില്ല
൨൪
ജ്യോത്സ്നികാ




പറിച്ചരപ്പൂ മണലി നാഭിക്കീഴേ തലോടുക

കരുനെച്ചിയുടേ വേരും മൂത്രദോഷേ പ്രലേപയേൽ.  ൩൯

നന്നാറി ചന്ദനം നല്ല മധുകം മൂന്നുമൊപ്പമായ് 

കഷായം വെച്ചു സേവിപ്പൂ കിഞ്ചിന്മധുസിതായുതം.   ൪൦

രക്തദൂഷ്യങ്ങളെല്ലാം പോം തഥാ കുടചമൂലവും 

ക്ഷീരേണ ക്ഷീരിവൃക്ഷാണാം കഷായം സസിതാകണം   ൪൧

സേവിച്ചാൽ മണ്ഡലിക്ഷ്വേള രക്തദൂഷ്യം കെടും ദ്രുതം

തഥാ മഞ്ചട്ടി നന്നാറി പവിച്ചുള്ള കഷായവും.   ൪൨

തിരുതാളിയുടേ പത്രം പിഷ്ട്വാ വെണ്ണയുമായത് 

ചാലിച്ചു തലയിൽ തേച്ചാൽ കെടും രക്തസ്രവം തദാ.   ൪൩

വെണ്ണയും തയിരും തേനും കൊട്ടം ത്രികടു സൈന്ധവം 

ഗൃഹധൂമം ച മഞ്ചട്ടിപ്പൊടിയും മരമഞ്ഞളും.   ൪൪

ഇച്ചൊന്നതെല്ലാമൊന്നിച്ചു കൂട്ടിച്ചാലിച്ചുകൊണ്ടഥ

സൎവ്വാംഗം തേച്ചു മൎദ്ദിപ്പൂ മണ്ഡവിക്ഷ്വേളമാശു പോം.   ൪൫

രക്തമണ്ഡലിദഷ്ടന്നു വിശേഷിച്ചും ശുഭപ്രദം

പാലിൽ പചിച്ചരച്ചിട്ടു നെല്ലിത്തൊലിയതിൽ പുന:

മുസ്താ ചന്ദനവും ചേൎത്തു നെറ്റിമേൽ തേച്ചുകൊള്ളുക

നെറ്റിനോവുടനേ തീരും ജഠാം പുകയുന്നതും.   ൪൭

നേത്രരോഗം ഭവിച്ചീടിലതും തീൎന്നീടുമഞ്ജസാ,

ചൊല്ലുവൻ വിഷവീക്കങ്ങൾ പോക്കുവാനൗെഷധങ്ങളെ.

പുനൎന്നവം മുരിങ്ങേടെ മൂലവും വാകമൂലവും 

അമുക്കുരമതും കൂട്ടീട്ടരച്ചിട്ടു പുരട്ടുക   ൪൯

അമ്പഴത്തൊലിയും തദ്വൽ വൂങ്ങിന്റെ തൊലിയും പുന:

തിന്ത്രിണിത്തൊലി മാവിന്റെ തൊലിയും കരളേകവും.

